
A proposta didactica que se
presenta desefiouse para un
grupo-clase concreto de 18
nenos e nenas de segundo ci
clo de educacion infantil (El)
da Escola de Reis pertencen-
te ao Colexio Rural Agrupa-
do (CRA) do Concello de Teo,
provincia da Corufia. Unha das
caracteristicas destes centros
¢ que conviven nunha mesma
aula nenos e nenas de entre 3
e 6 anos. Este colexio de con-
texto rural conta con cinco es-
colas e oito unidades en total,
gue agrupan os nenos e nenas
de El e de educacion primaria
(EP).

Tal e como sinala Cabeza-Her-
nadndez (2018), a interaccién
coa arte favorece que o alum-
nado conecte con diferentes
tendencias artisticas e cultu-
rais, e potencie a slia capaci-
dade de sensibilizarse fronte
a creacions artisticas, facén-
doo mais critico, observador
e creativo. No caso das e dos
artistas contemporaneos, es-
tes son expertos en explicar
e mostrar a nosa realidade
desde perspectivas persoais
que poden conectar coas no-
sas formas de vida. Incorpo-
rar artistas contemporaneos
nas practicas docentes permi-
te aprender sobre estética, a
cal enriquece e invita a imaxi-
nar novas formas de potencia-
la nas aulas (Eisner, 2004).

Os artistas contemporaneos
saben mellor ca ninguén como
usar os materiais do século XXI
e a sUa interaccion cos espa-
zos, converténdose este con-
texto nunha ferramenta moi
atil para crear unha verdadei-
ra analoxia entre os proce-
sos artisticos e os procesos de

aprendizaxe que, en moitas
ocasions, resultan dificiles de
disociar (Abad, 2003)

O obxectivo deste traballo foi
desefiar e implementar unha
proposta didactica dunha se-
sién con alumnado do segun-
do ciclo de El, en torno a un
ambiente de aprendizaxe de
arte contemporanea, descri-
bindo o comportamento, os
debates e as discusiéns do
alumnado durante a sesion.

Esta proposta de investiga-
cién-accion permite describir
as accions que se realizan na
aula para un posterior proce-
so de reflexion conxunto coa
mestra do grupo-aula, favore-
cendo a mellora da competen-
cia profesional. Pérez e Nieto
(2009) sinalan que se trata
dunha metodoloxia participa-
tiva, colaborativa, democra-
tica e critica no marco dunha
investigacion de tipo cualitati-
vo e que ten por obxecto crear
un clima de cambio, de trans-
formacién e de mellora da rea-
lidade educativa. Asi mesmo,
debe cobrar importancia a
anélise das précticas docentes
a partir da escoita e a xestion
da voz do alumnado.

Para a elaboracién do ambien-
te de aprendizaxe fixose unha
procura e reflexion de posi-
bles artistas contemporaneos
que permitisen usar o espazo
do que se dispofiia e ofrece-
sen posibilidades de crear am-
bientes atractivos polas cores,
trazos e simboloxia, que des-
en resposta ao obxectivo que
se perseguia. Como resultado
desta procura seleccionaron-
se 0s seguintes autores: Mar-
cos Chaves, Javier Abad, Juan
Lopez e Yayoi Kusama.

EXPERIENCIAS

Para a creacion do ambien-
te de aprendizaxe utilizdronse
materiais de fabricacion pro-
pia, concretamente teas usa-
das, peridédicos e caixas de
cartén recicladas, feltro de co-
res, velcro, cinta adhesiva de
dulas cores, cordas de rafia,
cartolinas de cores, cola bran-
ca de carpinteiro, pegamento
de barra, témpera liquida de
cores e pompodns de cores de
diferentes tamanos.

O espazo elixido para a sla
realizaciéon foi unha depen-
dencia do centro destinada a
actividades como o desdobre
do gran grupo nalgunhas acti-
vidades ou sala de xuntas.

Para a preparacion do ambien-
te visitouse o centro en cinco
ocasions para cofecer ben o
espazo dispoiible, valorar di-
ferentes materiais e as suas
posibilidades no espazo para,
finalmente, preparalo o dia
da sesién co resultado que se
pode observar nas ilustraciéns
1,2,3e4.

llustracion 1. Espazo inspirado na obra de Marcos Chaves
(espiral con cinta).

EXPERIENCIAS

A proposta desenvolveuse nunha sesién dentro
do horario ordinario do centro cunha duracion
de 80 minutos. Dividiuse o grupo de 18 alum-
nas e alumnos en dous subgrupos homoxéneos
para optimizar o uso do espazo. Unha vez rema-
tou o primeiro grupo, colocouse de novo todo
o material respectando a stia colocacién orixinal
para que o segundo grupo atopase o mesmo
ambiente ca o primeiro grupo.

A sesion comezou cunha asemblea inicial con
todo o alumnado sentado en circulo no chan.
Unha vez sentados, fixose unha breve introducién
na que se lles presentaron catro ldminas, unha por
cada un dos catro artistas que serviron de base
para a creacién do ambiente de aprendizaxe.

llustracion 2. Espazo inspirado na obra de Javier Abad (cordas con periédicos que
van ao centro e a caixa neste).

Antes de comezar o tempo de interaccién direc-
ta co ambiente de aprendizaxe, expuxéronse-
lles algunhas normas basicas de uso do espazo
e dos materiais como respectar os companei-
ros e compafieiras, evitar facerse dano e non
romper nin derramar os materiais. A partir de
aqui, podian utilizar todo o espazo e os mate-
riais como considerasen.

Iniciado o tempo de experimentacion libre (llus-
tracion 5), o rol das docentes pasou a ser secun-
dario respecto ao alumnado.

Para a recollida de informacién no desenvolve-
mento da sesidn para a avaliacion e reflexion fi-
llustracion 3. Espazo inspirado na obra de Juan Lépez (teas cortadas). nal utilizaronse os seguintes instrumentos:

* Diario de campo para recoller notas coas ob-
servacions das docentes sobre o que sucedia asf
como anotaciéns dos comentarios e discusions
do alumnado.

e Cémara de fotos e video para recoller imaxes,
gravacions de audio e videos da experiencia.

Trala analise das anotacidns, das imaxes e dos
videos recollidos, pulidose evidenciar como o
ambiente de aprendizaxe facilitou o xogo in-
clusivo. Cada alumna e alumno situdbase no
espazo segundo os seus intereses, con ou sen
compafeiros e compafeiras pero sempre en
movemento. Esta inclusion favoreciase coa va-
riedade de materiais e espazos que configura-
ban o ambiente.

Durante o xogo libre pulidose observar como
o alumnado lles daba distintas funcionalidades
aos materiais pero tamén como as ideas van xe-
llustracién 4. Espazo inspirado na obra de Yayoi Kusama (circulos de cores). rando conexiéns entre o alumnado ata crear o

seu propio contexto imaxinario. Isto evidéncia-
se por exemplo, nesta conversa:

Alumno 1. Que é iso?

Alumna 2. E unha casifia de carton.

Alumno 1. Parece un meteorito stper colorido.
Alumna 3. Eu xa tefio os escudos preparados.
Alumno 4. Temos que salvar a cidade!

Na conversa que se mantivo co alumnado na
asemblea final, ao rematar a experimentacion li-
bre co ambiente de aprendizaxe, confirmouse
que esta metodoloxia multiplica as posibilida-
des de desenvolver a creatividade do alumnado
e permitelle ao profesorado cofiecer mellor os
intereses, necesidades e motivacidons de todo o
alumnado que conforma o grupo-aula. De feito
-como por exemplo podemos ver na seguinte
conversa que tivo lugar na asemblea final, sobre
o vivido polo alumnado no espazo da obra de
Javier Abad- cada alumno ou alumna pode ter
unha percepcién diferente:

— Mestra 2. Gustdronvos as cordas da obra de
Javier Abad?

- Alumna 8. Non me gustaban porque tropeza-
ba moito.

— Alumno 7. A min no me gustaron, non fan
nada.

Algo que tamén chamou moito a atencién entre
os resultados desta proposta foi a importancia
que o enfoque globalizador ten na etapa de El.
Durante o primeiro trimestre, este grupo-aula
estivo traballando a técnica artistica do puntillis-
mo creando diferentes obras que logo se expu-
xeron no seu museo particular na aula. Cando
duas alumnas estaban experimentando no espa-
zo adaptado da obra de Yayoi Kusama (llustra-
cion 6), estas fixeron os seguintes comentarios:

— Alumna 10. E como o puntillismo que nos ex-
plicou a profe.
- Alumna 12. Si! Pero estes péganse.

Esta metodoloxia resultou ser un gran estimu-
lo e motivacién para o alumnado de El, viuse
como os alumnos e alumnas gozaron no am-
biente de aprendizaxe, conseguiron ser au-
ténomas e auténomos, e a sla creatividade e
imaxinacion desenvolveuse moito méis ca res-
pecto doutras propostas mais dirixidas.

Tras a experiencia vivida e a escoita e observa-
cién por parte do profesorado, débese tamén
reflexionar, para futuras intervenciéns, sobre a
implicaciéon que pode ter para o alumnado ser o
creador dos seus propios ambientes de apren-
dizaxe.

EXPERIENCIAS

llustracion 5. Accions de experimentacion libre no ambiente de
aprendizaxe.

llustracién 6. Experimentacion coa obra de Yayoi Kusama.

